Анам теле - әхлак нигезе
Мәктәпкә хәзерлек төркемендә грамотага өйрәтү
 Муниципаль мәктәпкәчә белем бирү учреждениесе 
 “Гомуми үсеш бирүче №7 Актаныш балалар бакчасы”

 I кв. категорияле тәрбияче Вазиева Х.М.
Программа эчтәлеге: мәктәпкә хәзерлек төркеме балалары белән өйрәнгәннәрне ныгыту, авазларны өйрәнүдә заманча уен технологияләрен куллану, биремнәр белән эш итү, логик фикерләү сәләтләрен үстерү, әдәплелек сыйфатларын тәрбияләү.
Малай һәм кыз “капка” ясап басып торалар. Алар аша тәрбияче чыга.
Тәрбияче: Хәерле көн, исәнмесез, хөрмәтле кунаклар!

Нәни дусларым

Үтегез түргә!

Рәхим итегез,

Барыгыз бергә.

1. Танышу.
Матур көй астында балалар кунаклар белән исәнләшеп, бер-бер артлы барып утыралар.

· Исәнмесез, мин - Альберт булам.

· Хәерле көн! Минем исемем - Лиана.

· Исәнмесез, минем исемем - Искәндәр.

Шул рәвешле балалар үзләре белән таныштырып чыгалар.
Нәфисәнең кулында кулдан ясалган китап.
Нәфисә: Хәния Минҗановна миңа әбием, Казан шәһәренә кунакка баргач, “Тапкырлар иленә сәяхәт” - дигән китап биреп җибәрде. “Дусларыңа да күрсәт, алар да биремнәрне чишәргә өйрәнсен” - диде.

Тәрбияче: Нәфисәнең әбисе сезнең мәктәпкә зур әзерлек белән баруыгызны тели инде, балалар. Яле, бу матур китапның беренче битен ачыйк. 
Нәфисә китапның беренче битен ача.

Магнитофон язмасында серле музыка уйный.

I бит. 
“Булсаң зирәк - әйт тизрәк”.

Бирем. Логик фикерләүгә.

Максат: шөгыльдә өйрәнгәннәрне ныгыту, тиз фикер йөртү сәләтен үстерү.

1. Бөтен гаилә белән тартып чыгара торган яшелчә. (шалкан)

2. Урман санитарын әйт. (бүре)

3. Агачның җир астындагы өлеше? (тамыр)

4. Кара мәче нинди ишектән керә? (ачык)

5. Кошларны башка хайваннардан ничек аерып була? (кошларның канатлары бар)

6. Кешенең күзе начар күргәндә кия торган әйбер. (күзлек)

7. Гаиләгездә иң өлкән кеше кем? (дәү әти, дәү әни)

8. Такталарны нәрсә белән кисәләр? (пычкы)

8. Светофорның төсләре нәрсәне аңлата? (cабыр, тукта, ярый)

9. Үзең яшәгән авылның биш урам исемен әйт. (Агыйдел, Бүләк, Юбилейный, Муса Җәлил, Әлфия Авзалова)

10. Хәзер кайсы ел вакыты? 
II бит. 
“Бүләк кемгә?
Бирем. Татар халык әкиятен сәхнәләштерергә.
Максат: ел фасылларына хас аерым үзенчәлекле билгеләрне белүләренә ирешү, эзлекле итеп, рольгә кереп сөйләү күнекмәсен үстерү.

Кояш, Көз, Кыш, Яз, Җәй булып киенгән балалар такта янына чыга. 

Тәрбияче: Булдырдыгыз, рәхмәт, балалар. Без бу ел вакытларының барсын да яратабыз. 
Һәркайсы үзенчә матур. Урыннарыгызга утырыгыз.

Тагын нинди әкиятләр беләсез әле балалар?

Балалар: Татар халык әкиятләре:

- Өч кыз; Ялкау малай; Алтын бөртекләр; Зөһрә йолдыз; Ак песи; Алдакчы Наил.

- Абдулла Алиш “Аерылганны аю ашар, бүленгәнне бүре ашар”, “Бал корты һәм шөпшә”.

- Габдулла Тукай “ Җил белән Кояш”.
Тәрбияче: 

III бит. 

Таблицадан ел фасылларын тап.
Бирем. Таблицада булган авазлардан ел фасыллары исемнәрен табып, үз төсе белән буяп куярга.
Максат: балаларның авазларны танып, аерым бер төр төс белән, таблицада дүрт ел фасылын (яз; җәй; көз; кыш ) билгеләп куя белүләренә ирешү. 
Тәрбияче: Нинди ел фасыллары бар әле, балалар? Әйдәгез, таблицадан табып, үз төсләре белән билгеләп куегыз әле.

Тәрбияче: Җәй фасылын нинди төс белән билгеләр идегез?
Балалар: Яшел төс белән. 

Тәрбияче: Тагын нинди ел фасыллары бар әле? Әйдәгез, таблицадан табып, үз төсләре белән билгеләп куегыз әле.

Тәрбияче: Хәзер мин сезгә табышмак әйтәм, җавабын табарсыз.

Боз һәм кар эреде,

Сулар йөгерде.

Егълап елгалар

Яшьләр түгелде.

Көннәр озая,

Төннәр кыскара.

Бу кайсы вакыт,

Я, әйтеп кара.

Тәрбияче: Бу кайсы вакыт, балалар?

Балалар: Бу яз вакыты.

Тәрбияче: Кем язган табышмакны?

Балалар: Габдулла Тукай.

Тәрбияче: Тагын нинди язучыларны беләсез?

Балалар: Муса Җәлил, Әнәс Кари, Бари Рәхмәт, Әминә Бикчәнтәева, Роберт Миннуллин, Самат Шакир, Фәнис Яруллин һ.б.
Тәрбияче: Кем шигырь сөйләп күрсәтә?

Бер бала шигырь укый.

Тәрбияче: Яз аен безгә иң беренче нинди кош алып килә әле?

Балалар: Кара каргалар.

IV бит. 
“Авазлардан сүзләр яса!”

Бирем. К, А, Р, Г, А авазларыннан сүзләр ясарга, иҗекләргә бүләргә, тартык һәм сузык авазларны табарга. 
Максат: авазлардан сүзләр ясау; тартык, сузык авазларны танып әйтү, ачык һәм ябык иҗекләрне билгеләү күнекмәсен үстерү.
Тәрбияче тактага хәрефләрне урнаштыра һәм балалардан сорый.

Тәрбияче: Мин тактага нәрсәләр куйдым?

Балалар: Хәрефләр.

Тәрбияче: Алардан сүзләр ясарга кирәк . Сүзләрне ничек ясыйбыз әле?
Балалар: Сүзләр хәрефләр җыелмасы ул.

Берничә бала такта янына чакырыла.
Балалар: карга; кар; кара; ак; ага; лар; ара сүзләрен хәрефләрдән төзиләр.

Тәрбияче: Карга сүзендә ничә аваз бар? 
Балалар: Карга сүзендә 5 аваз бар.
Тәрбияче: Бу сүз ничә иҗектән тора?
Балалар: Ике иҗектән тора.

Тәрбияче: Ничек итеп белдегез?

Балалар: Сүздә ничә сузык аваз булса, шуның кадәр үк иҗек була.

Тәрбияче: Ачык һәм ябык иҗекләрне билгеләгез!
Балалар: Бер ябык һәм бер ачык иҗек.

Тәрбияче: Булдырдыгыз, балалар. Бу биремне дә төгәл эшләдегез.

Ял вакыты. “ Без инде хәзер зурлар”.

Тәрбияче: Китапның 5 нче битен ачабыз.

V бит. 
“ Җөмләләр төзегез!”
Бирем. Схема кулланып, бирелгән рәсем буенча өстлдә хикәя, тойгыны белдергән, сорау җөмләләр төзергә.
Максат: һәр баланың да, рәсемнәргә карап, 3-4 сүздән торган хикәя, тойгыны белдерә торган, сорау җөмләләр төзү күнекмәсен үстерү.

 VI бит. 

“Күңелле сәгать”.
 Бирем. Сәгать угы белән иң озын сүзне, иң кыска сүзне, [c] авазы кергән сүзне, җанлы әйберне күрсәтергә, [а] авазы кермәгән сүзне табарга.
Максат: 1,2,3 иҗекле сүзләр турында төшенчә бирү; логик фикерләү сәләтләрен үстерү, сүзләрдәге авазларның урыннарын билгеләргә, сүзләрне ачык-аңлаешлы итеп әйтә белергә өйрәтү.
VII бит. 
Уен: “Кер юу машинасы.”
Бирем. “Кер юу” машинасының бер бүлегенә, ике иҗекле өс киемнәрен, икенче бүлегенә өч иҗекле өс киемнәрен юарга сал.
Максат: өс киемнәрен танып белергә өйрәтүне дәвам итү, исемнәрен ачык аңлаешлы әйтә белүне ныгыту, сүзләрне иҗекләргә бүлә белү күнекмәсен үстерү.
Тәрбияче: Бу биремне дә әйбәт башкардыгыз, балалар. Киләчәктә өс киемнәрегезне чиста йөртерсез дип ышанабыз.

VIII бит. 

“Бер сүз белән әйт!”

Бирем. Рәсемнәргә һәм кулланылышларына карап, предметларны бер сүз белән генә атарга.
Максат: балаларның мөстәкыйль фикерләү сәләтен үстерү, предметларны кулланылышларына карап төркемләргә аеру.
Бөҗәкләр, агачлар, кошлар, бөртекле культуралар, өс киемнәре, юыну кирәк яраклары, татар халкының милли өс киемнәре, йорт хайваннары, кыргый хайваннар, йорт кошлары, гаилә рәсемнәре тәкъдим ителә.
Тәрбияче: Балалар, биремнәрне төгәл башкарып чыктыгыз. Мәктәпкә китәр алыннан үзегезгә нинди теләкләр теләр идегез?
Сезнең алда шарлар бар, шул шарларга теләкләрегезне язып куегыз әле.
9. Шарга теләкләр язу. 

Балалар санынча өстәлдә рәсемнәр куела. Бәхет, шатлык, сәламәтлек һәм башка теләкләрен язалар.

Карга очып килә. Такмак әйтә: (карга оча, йөри, кычкыра)

Кар, кар, кар,

Мичтә бәлеш бар, бар...
Тәрбияче: Бәлеш пешерергә җитешмәдек әле, карга. Бездә бары тик яхшы теләкләр генә бар. Аларны үзен белән ал. Очыр.Тизрәк тормышка ашсын, балаларыбызның теләкләре.
Карга теләкләрне алып китә.
10. Җыр: “Туган тел”.
Тәрбияче: Рәхмәт балалар, бик актив булдыгыз.Булдырдыгыз. 
